
KUALA LUMPUR: Vietnam menamatkan operasi mencari pesawat MH370 di Laut China
Selatan yang digerakkan sejak hari pertama kehilangannya Sabtu lepas namun mengakui
bersedia pada bila-bila masa untuk membantu dalam operasi mencari jika diminta Malaysia.

Penamatan operasi itu seiring dengan pengumuman perdana menteri Datuk Seri Najib Tun
Razak bahawa siasatan terkini berhubung kehilangan MH370 mendapati peralatan
komunikasi di dalam pesawat itu dimatikan secara sengaja.

Vietnam turut mengakui bahawa operasi mencari pesawat Malaysia itu adalah yang terbesar
pernah dijalankan selama ini.

